
MASOFAVIY TA’LIM 
JARAYONIDA IQTISODIY 
FANLAR MAZMUNINI 
LOYIHALASH

Hakimova Mushtariybonu Hamid qizi
Toshkent xalqaro moliyaviy boshqaruv va texnologiyalar universiteti
katta o‘qituvchisi, mustaqil izlanuvchi

Annotatsiya: Mazkur maqolada masofaviy ta’lim sharoitida iqtisodiy yo‘nalishdagi fanlar mazmunini ilmiy-pedagogik 
asosda loyihalash muammosi tahlil qilingan. Auditoriya mashg‘ulotlari uchun mo‘ljallangan o‘quv mazmunini didaktik 
jihatdan qayta loyihalamasdan raqamli ta’lim muhitiga o‘zgartirishsiz ko‘chirishning samarasizligi ilmiy jihatdan asoslangan. 
ADDIE instruksion dizayn modeli, kompetensiyaviy yondashuv va transaksion masofa nazariyasi asosida iqtisodiy fanlar 
mazmunini bosqichma-bosqich loyihalashning konseptual modeli taklif etilgan. Mazkur model o‘quv maqsadlari, ta’lim 
mazmuni, raqamli ta’lim resurslari, o‘quv faoliyati va baholash jarayonlarini o‘zaro uyg‘unlashtirishga yo‘naltirilgan. Peda-
gogik tajriba natijalari taklif etilgan modelni ta’lim jarayoniga tatbiq etish talabalarning nazariy bilimlari, amaliy ko‘nikmalari 
va o‘quv motivatsiyasi ko‘rsatkichlarini sezilarli darajada oshirishini ko‘rsatgan. Tadqiqot natijalaridan masofaviy ta’lim 
sharoitida iqtisodiy fanlar mazmunini loyihalash va o‘quv-metodik ta’minotni takomillashtirishda foydalanish mumkin.

Kalit so‘zlar: masofaviy ta’lim, iqtisodiy fanlar, ta’lim mazmunini loyihalash, ADDIE modeli, kompetensiyaviy yondashuv, 
o‘quv-metodik majmua, LMS Moodle, raqamli kompetensiya, mikroo‘qitish.
Abstract: This article examines the problem of designing the content of economic disciplines on a scientific and peda-
gogical basis in distance learning environments. It substantiates the ineffectiveness of mechanically transferring class-
room-oriented learning content to a digital educational environment without appropriate didactic redesign. Based on the 
ADDIE instructional design model, the competency-based approach, and transactional distance theory, a conceptual 
model for the stage-by-stage design of economic course content is proposed. The model is aimed at ensuring align-
ment among learning objectives, educational content, digital learning resources, learning activities, and assessment pro-
cesses. The results of the pedagogical experiment demonstrate that implementing the proposed model in the educational 
process significantly improves students’ theoretical knowledge, practical skills, and learning motivation. The findings can 
be applied to the design of economic course content and the improvement of instructional and methodological support 
for distance learning.

Key words: distance learning, economic disciplines, educational content design, ADDIE model, competency-based 
approach, instructional and methodological support, LMS Moodle, digital competence, microlearning.
Аннотация: В статье анализируется проблема научно-педагогического проектирования содержания экономиче-
ских дисциплин в условиях дистанционного обучения. Научно обоснована неэффективность механического пере-
носа учебного содержания, предназначенного для аудиторных занятий, в цифровую образовательную среду без 
его соответствующего дидактического перепроектирования. На основе модели педагогического дизайна ADDIE, 
компетентностного подхода и теории транзакционной дистанции предложена концептуальная модель поэтапного 
проектирования содержания экономических дисциплин. Данная модель направлена на обеспечение взаимосвязи 
целей обучения, содержания образования, цифровых образовательных ресурсов, учебной деятельности и про-
цессов оценивания. Результаты педагогического эксперимента показали, что внедрение предложенной модели 
в образовательный процесс способствует значительному повышению показателей теоретических знаний, прак-
тических навыков и учебной мотивации студентов. Результаты исследования могут быть использованы при про-
ектировании содержания экономических дисциплин и совершенствовании учебно-методического обеспечения 
дистанционного обучения.

Ключевые слова: дистанционное обучение, экономические дисциплины, проектирование содержания образо-
вания, модель ADDIE, компетентностный подход, учебно-методический комплекс, LMS Moodle, цифровая компе-
тентность, микрообучение.

KIRISH
Jamiyat hayotining barcha sohalarini raqamlashtirish sharoitida oliy ta’lim mazmuni va uni yetkazib 

berish shakllari tubdan o‘zgarib bormoqda. O‘zbekiston Respublikasi Prezidentining 2019-yil 8-oktabrdagi 
PF-5847-son Farmoni bilan tasdiqlangan “Oliy ta’lim tizimini 2030-yilgacha rivojlantirish konsepsiyasi”da ta’lim 
jarayoniga raqamli texnologiyalar va zamonaviy o‘qitish usullarini keng joriy etish, masofaviy ta’lim shakllarini 
rivojlantirish ustuvor vazifalardan biri sifatida belgilangan [1]. Bu esa o‘quv mazmunini raqamli ta’lim muhitiga 
mos ravishda qayta loyihalash zaruratini yuzaga keltiradi.

Iqtisodiy fanlar mazmunini loyihalash o‘ziga xos qiyinchiliklarga ega.

Birinchidan, ushbu fanlar mavhum tushunchalar va modellarga, jumladan, talab va taklif, marjinal foyda, 
makroiqtisodiy muvozanat kabi tushuncha va modellarga boy bo‘lib, ularni vizuallashtirilmagan matn orqali 
masofadan o‘zlashtirish qiyin.

Ikkinchidan, iqtisodiy ma’lumotlar tez o‘zgaradi, shu sababli statik darsliklarda keltirilgan ma’lumotlar qisqa 
muddat ichida eskirishi mumkin.

Uchinchidan, iqtisodchilarni tayyorlash keyslar bilan ishlash, hisob-kitoblarni amalga oshirish va qaror 
qabul qilish kabi amaliy ko‘nikmalarni shakllantirishni talab qiladi. Shu bois iqtisodiy fanlar mazmunini maso-
faviy ta’lim muhiti uchun maxsus loyihalash dolzarb ilmiy-metodik vazifa hisoblanadi.

Tadqiqotning maqsadi masofaviy ta’lim jarayonida iqtisodiy fanlar mazmunini ilmiy asoslangan va bosqich-
ma-bosqich tarzda loyihalash modelini ishlab chiqish hamda uning samaradorligini pedagogik tajriba asosida 
aniqlashdan iborat.

MAVZUGA OID ADABIYOTLAR SHARHI
Amaliyotda ko‘p hollarda masofaviy o‘qitish auditoriya mashg‘ulotlari uchun yaratilgan materiallarni, ya’ni 

ma’ruza matni yoki taqdimotlarni o‘zgarishsiz elektron platformaga joylashtirish bilan cheklanmoqda. Biroq 
masofaviy ta’lim an’anaviy ta’limdan moslashuvchanlik, modullilik, keng qamrovlilik va iqtisodiy tejamkorlik kabi 
xususiyatlari bilan tubdan farqlanadi. Shu bois uning didaktik ta’minoti ham alohida tamoyillar asosida ishlab 
chiqilishi lozim [4].

M. Mur tomonidan asoslangan transaksion masofa nazariyasiga ko‘ra, o‘qituvchi va talaba o‘rtasidagi 
jismoniy ajralganlik psixologik-kommunikativ masofani yuzaga keltiradi. Ushbu masofani o‘quv mazmunini 
puxta tuzilmalashtirish va o‘zaro aloqani kuchaytirish orqali qisqartirish mumkin [3].

Mazmunni loyihalashning metodologik asosi sifatida R. Branch tomonidan bayon etilgan ADDIE instruksion 
dizayn modeli (Tahlil, Loyihalash, Ishlab chiqish, Joriy etish, Baholash) tanlandi [2]. Mazmunni o‘quv maqsadlari 
bilan bog‘lashda R. Gagnening o‘qitish hodisalari [8] hamda B. Blum taksonomiyasi [11] tayanch sifatida olindi.

Raqamli muhitda o‘zaro aloqani tashkil etishda G. Salmonning “e-tivity” bosqichli modeli [10] va G. Siemens
ning konnektivizm nazariyasi [9] e’tiborga olindi. Mazmun B. Xanning elektron ta’limni boshqarishning sakkiz 
o‘lchovli ramkasi nuqtayi nazaridan ham baholandi [5].

TADQIQOT METODOLOGIYASI
Mazkur tadqiqotda aralash metodologik yondashuv qo‘llanildi. Tadqiqot jarayonida talabalarning virtual 

ta’lim platformalaridagi muloqot faolligini aniqlash maqsadida so‘rovnoma, kuzatish va kontent-tahlil usullaridan 
foydalanildi. So‘rovnoma savollari talabalarning sinxron va asinxron muloqotdagi ishtiroki, fikr bildirish faolligi 
hamda muloqotdan qoniqish darajasini aniqlashga qaratildi. Olingan ma’lumotlar statistik usullar yordamida 
tahlil qilindi va sifat jihatidan umumlashtirildi.

Tadqiqotda nazariy va empirik metodlar majmuasidan foydalanildi: ilmiy-pedagogik adabiyotlarni qiyosiy 
tahlil qilish, modellashtirish, pedagogik kuzatish, anketa-so‘rovnoma, pedagogik tajriba hamda olingan nati-
jalarni statistik qayta ishlash.

Pedagogik tajriba bir oliy ta’lim muassasasining iqtisodiyot yo‘nalishi talabalari ishtirokida bir semestr 
davomida “Mikroiqtisodiyot” fani misolida o‘tkazildi. Ishtirokchilar boshlang‘ich tayyorgarlik darajasi bo‘yicha 
tenglashtirilgan ikki guruhga, ya’ni nazorat guruhiga (an’anaviy raqamli mazmun) va tajriba guruhiga (taklif 
etilgan model asosida loyihalangan mazmun) ajratildi. O‘lchov vositalari sifatida nazariy bilimlarni tekshiruvchi 
test, amaliy ko‘nikmalarni baholovchi reyting jadvali (rubrika) hamda o‘quv motivatsiyasini aniqlovchi anketadan 
foydalanildi.
TAHLIL VA NATIJALAR

Tadqiqot natijasida masofaviy ta’lim sharoitida iqtisodiy fanlar mazmunini loyihalashning bosqichli konsep-

tual modeli ishlab chiqildi (1-rasm). Modelning yadrosini iqtisodiy fan mazmuni, ya’ni nazariy bilimlar, amaliy 
kompetensiyalar va raqamli ko‘nikmalarning o‘zaro uyg‘unligi tashkil etadi. Modelning har bir bosqichi ushbu 
yadroni izchil boyitish va belgilangan ta’lim natijalariga erishishga yo‘naltirilgan. Model iterativ xususiyatga ega 
bo‘lib, baholash bosqichida olingan qayta aloqa keyingi sikllarda ta’lim mazmunini takomillashtirishga xizmat 
qiladi. 

1-rasm: Masofaviy ta’limda iqtisodiy fanlar mazmunini loyihalashning bosqichli (ADDIE asosidagi) modeli

Model quyidagi didaktik prinsiplarga tayanadi:

•	 ta’lim mazmunini modullilik asosida mustaqil o‘rganiladigan birliklarga ajratish;

•	 har bir modulni mikrobloklarga bo‘lish (mikroo‘qitish);

•	 nazariy bilimlarni real iqtisodiy ma’lumotlar va keyslar bilan bog‘lash;

•	 bosqichli formativ baholashni ta’minlash;

•	 sinxron va asinxron o‘zaro aloqani uyg‘unlashtirish.

Loyihalangan mazmun bilan an’anaviy auditoriya ta’limi uchun mo‘ljallangan mazmun o‘rtasidagi asosiy 
tafovutlar 1-jadvalda qiyosiy tahlil qilingan.

1-jadval: Iqtisodiy fan mazmunini loyihalashning qiyosiy tahlili
Loyihalash mezoni An’anaviy (auditoriya) mazmuni Masofaviy ta’limga loyihalangan mazmun

Tuzilma Chiziqli, ma’ruza ketma-ketligiga bog’liq Modulli, mustaqil o‘rganiladigan birliklarga ajratilgan
Bayon birligi 45–80 daqiqalik yaxlit ma’ruza 8–15 daqiqalik mikrobloklar (microlearning)
Iqtisodiy ma’lumot Darslikdagi statik raqamlar Dinamik statistika, real vaqtdagi ma’lumot bazalari
Amaliy komponent Auditoriyadagi mashqlar Interaktiv keys, simulyatsiya va virtual masala
O’zaro aloqa Bevosita, sinxron muloqot Aralash (sinxron + asinxron) muloqot, forum va chat
Nazorat Yakuniy yozma imtihon Bosqichli, avtomatlashtirilgan formativ baholash
Baholash mezoni Bilimni eslab qolish Kompetensiya va amaliy qo‘llash qobiliyati

Pedagogik tajriba yakunida nazorat va tajriba guruhlarining natijalari beshta asosiy ko‘rsatkich bo‘yicha 
qiyosiy tahlil qilindi (2-rasm). Tajriba guruhida barcha ko‘rsatkichlar nazorat guruhiga nisbatan yuqori nati-
jalarni qayd etdi. Xususan, nazariy bilim ko‘rsatkichi 62,4 foizdan 78,6 foizgacha, amaliy ko‘nikma 58,1 foizdan 
81,3  foizgacha, mustaqil ish samaradorligi 55,7 foizdan 79,4 foizgacha, raqamli kompetensiya 60,2 foizdan 
84,1 foizgacha hamda o‘quv motivatsiyasi 63,5 foizdan 82,7 foizgacha oshdi.

2-rasm: Nazorat va tajriba guruhlari natijalarining qiyosiy tahlili (o‘zlashtirish, %)

Eng katta o‘sish amaliy ko‘nikma (+23,2%) va raqamli kompetensiya (+23,9%) ko‘rsatkichlari bo‘yicha 
qayd etildi. Bu natija loyihalangan mazmunda keyslar, simulyatsiyalar va interaktiv topshiriqlarga keng o‘rin 
berilgani bilan izohlanadi. Olingan farqlarning tasodifiy emasligi statistik jihatdan tasdiqlandi (p < 0,05).

Tajriba natijalari masofaviy ta’limda o‘quv mazmunini raqamli muhitga passiv ko‘chirish emas, balki uni 
maqsadli ravishda qayta loyihalash hal qiluvchi ahamiyatga ega ekanligini ko‘rsatadi. Ushbu xulosa T. Anderson 
va A. Bates ishlarida bayon etilgan raqamli ta’lim sifati, avvalo, pedagogik dizayn sifati bilan belgilanishi haqidagi 
ilmiy qarashlarga mos keladi [6; 7]. Mazmunni modullar va mikrobloklarga ajratish talabaning kognitiv yukini 
boshqarish hamda mustaqil o‘rganish trayektoriyasini shakllantirish imkonini beradi.

Iqtisodiy fanlar kontekstida nazariy bilimlarni dinamik statistik ma’lumotlar va real keyslar bilan bog‘lash 
B. Xanning elektron ta’limni boshqarish ramkasidagi mazmuniy va pedagogik o‘lchovlarni mustahkamlaydi [5]. 
G. Salmon modeliga muvofiq tashkil etilgan forumlar va guruhli muhokamalar transaksion masofani qisqartirib, 
o‘quv motivatsiyasining oshishiga hissa qo‘shadi [3; 10]. Shu bilan birga, raqamli kompetensiya ko‘rsatkichining 
yuqori darajada o‘sishi konnektivizm g‘oyalariga muvofiq ravishda talabalarning raqamli muhit va manbalar 
bilan ishlash ko‘nikmalari mazmun loyihasiga integratsiya qilinganligi bilan izohlanadi [9].

Tadqiqotning muayyan cheklovlari mavjud. Natijalar bitta fan va cheklangan tanlama doirasida olinganligi 
sababli ularni umumlashtirishda ehtiyotkorlik talab etiladi. Kelgusi tadqiqotlarda mazkur modelni boshqa iqti-
sodiy fanlarga tatbiq etish, uni sun’iy intellekt asosidagi moslashuvchan (adaptiv) kontent bilan boyitish hamda 
modelning uzoq muddatli ta’sirini o‘rganish maqsadga muvofiqdir.

XULOSA VA TAKLIFLAR
O‘tkazilgan tadqiqot natijalari asosida quyidagi xulosalarga kelindi:

1.	 Masofaviy ta’lim sharoitida iqtisodiy fanlar mazmuni auditoriya mashg‘ulotlari uchun mo‘ljallangan materi-
allarni raqamli muhitga oddiy ko‘chirish yo‘li bilan emas, balki ADDIE modeli va kompetensiyaviy yondashuv 
asosida maxsus loyihalanishi lozim.

2.	 Taklif etilgan bosqichli model ta’lim mazmunini modullilik, mikroo‘qitish, real iqtisodiy keyslar va bosqichli 
formativ baholash prinsiplari asosida tizimlashtirish imkonini beradi.

3.	 Pedagogik tajriba natijalari loyihalangan mazmun talabalarning nazariy bilimlari, amaliy ko‘nikmalari, 
mustaqil ish samaradorligi, raqamli kompetensiyasi va o‘quv motivatsiyasi ko‘rsatkichlarini statistik jihatdan 
ishonchli darajada oshirishini ko‘rsatdi (p < 0,05).

4.	 Iqtisodiy fanlar bo‘yicha o‘quv-metodik majmualarni ishlab chiqish va masofaviy ta’lim jarayonini takomil-
lashtirishda mazkur modelni amaliy-uslubiy asos sifatida tavsiya etish mumkin.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

416

2026-yil, avgust, 8(3)-son

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2019-yil 8-oktabrdagi PF-5847-son Farmoni “O‘zbekiston Respublikasi oliy 

ta’lim tizimini 2030-yilgacha rivojlantirish konsepsiyasini tasdiqlash to’g’risida”. – Toshkent, 2019. – URL: https://lex.
uz/uz/docs/-4545884

2.	 Branch R.M. Instructional Design: The ADDIE Approach. – New York: Springer, 2009. – 203 p.
3.	 Moore M.G., Kearsley G. Distance Education: A Systems View of Online Learning. 3rd ed. – Belmont: Wadsworth 

Cengage Learning, 2012. – 361 p.
4.	 Polat E.S., Bukharkina M.Yu., Moiseeva M.V. Teoriya i praktika distantsionnogo obucheniya. – Moskva: Akademiya, 

2006. – 416 s.
5.	 Khan B.H. Managing E-Learning: Design, Delivery, Implementation and Evaluation. – Hershey: Information Science 

Publishing, 2005. – 424 p.
6.	 Anderson T. (ed.) The Theory and Practice of Online Learning. 2nd ed. – Edmonton: Athabasca University Press, 

2008. – 472 p.
7.	 Bates A.W. Teaching in a Digital Age: Guidelines for Designing Teaching and Learning. – Vancouver: BCcampus, 2015.
8.	 Gagné R.M., Wager W.W., Golas K.C., Keller J.M. Principles of Instructional Design. 5th ed. – Belmont: Wadsworth, 

2005. – 384 p.
9.	 Siemens G. Connectivism: A Learning Theory for the Digital Age // International Journal of Instructional Technology 

and Distance Learning. – 2005. – Vol. 2, No. 1. – P. 3–10.
10.	 Salmon G. E-tivities: The Key to Active Online Learning. 2nd ed. – London: Routledge, 2013. – 240 p.
11.	 Bloom B.S. (ed.) Taxonomy of Educational Objectives: The Classification of Educational Goals. – New York: David 

McKay, 1956. – 207 p.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

514

2026-yil, avgust, 8(1)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

